
REKLAMA XIZMATLARI 
VA UNING SUBYEKTLAR 
SAMARADORLIGINI 
OSHIRISHDAGI 
IMKONIYATLARI
Rabbimov Elbek Abdulloyevich
I.f.f.d. (PhD), TDIU Samarqand filiali
“Buxgalteriya hisobi va statistika” kafedrasi katta o‘qituvchisi

Annotatsiya: Mazkur tadqiqot ishida respublikamizdagi korxona va tashkilotlar – subyektlar samaradorligini oshirishda 
eng muhim iqtisodiy asos sifatida reklama xizmatlarini rivojlantirish tadqiq etilgan hamda uning nazariy asoslari va amaliy 
jihatlari asoslab berilgan.

Kalit so‘zlar: reklama, xizmatlar, raqamli iqtisodiyot, samaradorlik, daromad, tahlil, marketing, model.
Abstract: This research work examines the development of advertising services as the most important economic basis 
for increasing the efficiency of enterprises and organizations – subjects of our republic and substantiates its theoretical 
foundations and practical aspects.

Key words: advertising, services, digital economy, efficiency, revenue, analysis, marketing, model.
Аннотация: В данной научно-исследовательской работе исследовано развитие рекламных услуг как важнейшей 
экономической основы повышения эффективности предприятий и организаций – субъектов нашей республики и 
обоснованы его теоретические основы и практические аспекты.

Ключевые слова: реклама, услуги, цифровая экономика, эффективность, выручка, анализ, маркетинг, модель.

K I R I S H
Respublikamiz iqtisodiyotini jadal rivojlantirishda ishlab chiqarilayotgan va sotilayotgan mahsulotlardan 

olinadigan daromadni oshirishda reklama xizmatlarini rivojlantirish muhim ahamiyatga ega hisoblanadi. Bugungi 
milliy iqtisodiyotni jadal rivojlantirishda va uni yuqori o‘sish suratlarini ta’minlashda O‘zbekiston Respublikasi 
Prezidentining PF-60-son Farmoni bilan tasdiqlangan “2022-2026-yillarga mo‘ljallangan yangi O‘zbekistonning 
taraqqiyot strategiyasi” da belgilab berilgan vazifalardan kelib chiqib, Mamlakatimiz “iqtisodiyot tarmoqlarida 
barqaror yuqori o‘sish suratlarini ta’minlash orqali kelgusi besh-yilda aholi jon boshiga YaIMni 1,6 barobar va 
2030-yilga borib, aholi jon boshiga to‘g‘ri keladigan daromadni 4 ming AQSH dollaridan oshirish hamda “daro-
madi o‘rtachadan yuqori bo‘lgan davlatlar” qatoriga kirish uchun zamin yaratish”1 maqsadi belgilangan. Mazkur 
maqsadni bajarishda reklama xizmatlarini rivojlantirish asosida korxona va tashkilotlar (subyektlar) samarador-
ligini yuqori natijadorlikka erishish imkoniyati yaratiladi.

T A D Q I Q O T N I N G  O ‘ R G A N I L G A N L I K  D A R A J A S I
Tadqiqotlar shuni ko‘rsatadiki, Amerika Marketing Assosiasiyasi (AMA) (2016), reklama “ommaviy axborot 

vositalarida pullik yoki xayr-ehson qilingan vaqt yoki makonda aniqlangan shaxs, kompaniya yoki tashkilot 
tomonidan joylashtirilgan har qanday e’lon yoki ishontiruvchi xabar”2 deb ta’riflaydi. Beyerli va Santana (1999) 
reklama samaradorligini “reklama kompaniyasi yoki ma’lum bir reklama natijalarini o‘lchash, bu, o‘z navbatida, 
reklama beruvchining o‘z kampaniyasi reklama uchun qo‘ygan reklama maqsadlariga erishish nuqtai nazaridan 
belgilanishi kerak”3. Agar reklama mijozning e’tiborini jalb qilsa, xaridorga unutilmas ta’sir ko‘rsatsa, xaridorning 
sotib olish niyatlarini rag‘batlantirsa va mijozning hissiyotlariga ta’sir etsa, reklama samarali hisoblanadi4 (Adibi, 
2012).

1 O‘zbekiston Respublikasi Prezidentining Farmoni, 28.01.2022-yildagi PF-60-son “2022 – 2026-yillarga mo‘ljallangan yangi O‘zbekis-
tonning taraqqiyot strategiyasi” to‘g‘risida. Lex.uz

2 https://www.ama.org/
3 A. Beerli, J.D.M. Santana. 1999. Design and validation of an instrument for measuring advertising effectiveness in the printed media. 

Journal of current issues and research in advertising.
4 Adibi, R. (2012). Signs of semantics: three questions about visual meaning. Tehran, Iran: SAMT Publication.

SRamalingam va boshqalarning fikriga ko‘ra. (2006), samarali reklama ikkita asosiy xususiyatga ega. Bir-

inchidan, reklama beruvchi xaridorni mahsulot va xizmat ko‘rsatish tajribasiga jalb qilish va mijozga tegishli 
reklama xabarini yuborish orqali iste’molchining maqsadlarini qondirishi kerak. Ikkinchidan, reklama reklama 
beruvchining maqsadlariga muvofiq bo‘lishi kerak. Samarali reklama uchta keng o‘lchovga ega, ya’ni strate-
giya, ijodkorlik va ijro (Ramalingam va boshq., 2006). Samarali reklamalarga ega bo‘lish uchun firmalar ushbu 
uchta elementni birlashtirishi kerak (Ramalingam va boshq., 2006)5.

Tadqiqotlar natijasiga ko‘ra amalga oshirilgan hisob-kitoblar bo‘yicha reklama samaradorligini o‘lchash 
uchun savdo hajmi va aloqa effektlaridan foydalanish mumkin. Garchi savdo hajmiga reklama bilan bevosita 
bog‘liq bo‘lmagan turli xil omillar ta’sir qiladi, shu jumladan, narxlash, qadoqlash va tarqatish sifati bilan chek-
lanmagan bo‘lsa ham reklama samaradorligini o‘lchash uchun mos mezon sifatida qaraladi (Huang va boshq., 
2011)6. Aloqa effektlarini o‘lchash mumkin bo‘lganligi sababli ular reklama samaradorligini o‘lchash mezonlari 
sifatida ham foydalanishlari mumkin (Fridman va Fridman, 1979)7. Reklama uchun pul resurslarining cheklan-
ganligi, mijozlarning munosabatlari va ularning taxminlari o‘rtasidagi ziddiyatlar va yuqori raqobatdosh bozorlar 
natijasida reklama samaradorligi ko‘plab tashkilotlar uchun muhim muammoga aylandi (Riasi, 2015)8.

Soha mutaxassislari reklama xizmatlari va ularning samarali faoliyati bo‘yicha korxona va tashkilotlar nati-
jadorligi bo‘yicha o‘z ilmiy xulosalariga kelishdi. Ularning fikricha, “reklama adabiyotlarini baholash mezonlarini 
uch guruhga yoki ularning ahamiyatiga ko‘ra (ma’lum darajadagi konsentratsiya bilan) uchta daraja mezon-
lariga bo‘lish mumkin bo‘lgan model ishlab chiqildi. Birinchisi, reklama adabiyotlarining ijtimoiy javobgarligini 
belgilaydigan va qonunlarda va professional reklama kodekslarida belgilab qo‘yilgan mezonlardan iborat. 
Ikkinchi guruh mezonlari reklama murojaatining marketing izchilligini baholashga imkon beradi va reklama 
adabiyotlarining tipologik xususiyatlari bilan bevosita bog‘liqdir. Va nihoyat, uchinchi guruh reklama matnlar-
ining yozma nutq madaniyatining to‘g‘riligi, aniqligi, izchilligi, pokligi, ifodaliligi, boyligi va dolzarbligini o‘z ichiga 
olgan umumiy talablariga muvofiqligi mezonidir”9.

T A D Q I Q O T  M E T O D O L O G I YA S I
Respublikamizda reklama xizmatlarini rivojlantirish va uning ishlab chiqarish, savdo va boshqa sohalardagi 

subyektlar samaradorligini oshirish imkoniyatlarini ochib berishda iqtisodiy tahlilning monografik, taqqoslama 
tahlil, ekspert baholash, induksiya-deduksiya, ilmiy abstraksiya usullaridan foydalanildi.

T A H L I L  V A  N A T I J A L A R
Tadqiqot natijalariga ko‘ra reklama xizmatlarini rivojlantirish va uning samaradorligini oshirishga bir qator 

omillar ta’sir qiladi. Jumladan:

● reklama joylashtirishning marketing konteksti (maqsadli auditoriyaga reklama mavzusiga hamda 
bozordagi kommunikatsion vaziyatga bog‘liqligi);

● media-reja parametrlari (ommaviy axborot vositalarining turi va tarkibiy xususiyatlari hamda ma’lum 
reklama xabarlari oldidan yoki uning atrofidagi kontent);

● reklama xabarining turi, mazmuni, tuzilishi va boshqa xususiyatlari.

Bizning fikrimizcha, reklama samaradorligiga ta’sir etuvchi barcha omillarni, avvalo, ikki guruhga bo‘lish 
kerak: Birinchi guruhga – reklama yaratuvchilari tomonidan nazorat qilinmaydigan va shu asosida ma’lum nati-
jadorlikni ta’minlaydigan omillar. Ikkinchi guruhga esa reklama xizmatlarini yaratuvchilarining to‘liq nazoratida 
bo‘ladigan hamda uning oqibatini doimo nazorat qilish mumkin bo‘lganlar kiradi. Shu bilan birga, har bir omilni 
hisobga olish reklamaning yakuniy samaradorligiga bevosita ta’sir qiladi. Shunisi e’tiborga loyiqki, ba’zida bosh-
qariladigan omillar nazoratsiz bo‘lib qolishi mumkin. Bu agar reklama matni buyurtmachisi biron bir sababga 
ko‘ra mustaqil ravishda reklama yaratuvchisi uchun, masalan, qaysi reklama vositasidan foydalanilishini, matnga 
qanday g‘oya kiritilishini, qanday his-tuyg‘ular, qahramonlar va boshqalarni belgilashi kerakligi to‘g‘risida qaror 
qabul qilsa ishlatilishi kerak.

5 V.Ramalingam, B.B. Palaniappan, P.Natarajan, S.Palanivel. Measuring advertisement effectiveness- A neural network approach. 
Expert Systems with Applications 31 (1).

6 W.Huang, T. Hsieh, H.S.Chen. The advertisement effectiveness of animated spokes-characters. Journal of business management. 
2011.

7 Friedman, H. H., & Friedman, L. (1979). Endorser effectiveness by product type. Journal of Advertising Research, 19(5), 63–71.
8 Riasi, A. (2015). Competitive Advantages of Shadow Banking Industry: An Analysis Using Porter Diamond Model. Business Manage-

ment and Strategy, 6(2), 15-27.
9 http://www.nazaykin.ru/AD/effect/factory.htm#_edn3

Umuman olganda, yakuniy samaradorlik nuqtai nazaridan ham reklama xizmatlariga ta’sir etuvchi omillar 
tizimli guruhlangan. Bunda eng muhim kriteriy sifatida ularni tashkil etish va boshqaruviga qarab boshqaril-
adigan va boshqarib bo‘lmaydigan omillarga ajratiladi. Tadqiqot natijalari shuni ko‘rsatadiki boshqariladigan 
omillar har doim ikkinchi darajali bo‘ladi, chunki agar marketing samaradorligi bo‘lmasa, unda mahsulot har 
qanday shaklda o‘ralgan bo‘lsa, iste’molchi uni sotib olmaydi. 

Tahlillar natijasiga ko‘ra reklama xizmatlarini rivojlantirish va u asosida ma’lum natijadorlikka erishishni 
omilli tahlil usullaridan foydalangan holda amalga oshirildi. Bunda subyektlar faoliyatiga reklama xizmatlari 
samaradorligini oshirishga ta’sir etuvchi omillarni o‘rganishda SWOT tahlili hamda PEST tahlili usullaridan foy-
dalanildi. Tadqiqot jarayonida Samarqand viloyati Tayloq tumanidagi “Siyob grup” kompaniyasining imkoniyat-
lari chuqur tahlil qilish asosida o‘rganildi. Hisob-kitoblarga ko‘ra Samarqand viloyati Tayloq tumanidagi “Siyob 
grup” kompaniyasining yuqori iqtisodiy samaradorlikka erishishida reklama xizmatlarini rivojlantirish muhim 
hisoblanib, quyidagi bir qator yangi iqtisodiy imkoniyatlarni ochib beradi. (1-jadval).

1-jadval: Samarqand viloyati Tayloq tumanidagi “Siyob grup” kompaniyasida reklama xizmatlarini rivojlantirish 
asosida SWOT tahlili usulidan foydalanib samaradorlikni oshirish imkoniyatlari

S Kuchli 
tomonlar

1. Ichki bozorda hamkorlari kupligi oqibatida kompaniyaning reklama xizmatlariga bo‘lgan 
ehtiyojning yuqoriligi.

2. Kompaniya mustaqil mahsulotlarni eksport qilishi natijasida reklamaga bo‘lgan alohida talabning 
mavjudligi.

3. Kompaniyaning mahsulotlarini ichki bozorda sotish va tashqi reklama xizmatlari uchun rahbariyat 
tomonidan me’yoriy -huquqiy hujjatlar bilan asoslanganligi.

W Kuchsiz 
tomonlar

1. Kompaniya binolarini reklama shitlariga mos qayta rekonstruksiya qilish zarurligi.

2. Reklama xizmatlarini ko‘rsatish uchun kompaniya yetarlicha mablag‘ ajratmaganligi.

3. Kompaniyada reklama xizmatlarini amalga oshiruvchi (agentliklar, firmalar va boshqalar) xizmat 
ko‘rsatishi bo‘yicha raqobat muhitini yetarli darajada shakllanmaganligi.

4. Bu yo‘nalishda soha mutaxassislarining kompaniyada yetarli emasligi.

O Imkoniyatlar

1. Kompaniya mahsulotlarini yetishtirish, qayta ishlash, saqash, qadoqlash va sotish bo‘yicha 
alohida reklama xizmatlariga bo‘lgan talabni mavjudligi.

2. Kompaniya alohida yuridik shaxs sifatida reklama xizmatlarini ko‘rsatish bo‘yicha mustaqil qaror 
qabul qilish imkoniyatini mavjudligi.

3. Kompaniyada o‘sib borayotgan yuqori ehtiyojga mos reklama xizmatlari uchun moliyaviy 
mablag‘larning mavjudligi.

4. Kompaniya rahbariyatining reklama xizmatlarini rivojlantirishga ijobiy munosabatda ekanligi.

T Xavf-xatar

1. Kompaniyada mahsulotlarni yetishtirish va sotishning oziq-ovqat bilan bog‘liqligi turli tabiiy-
iqtisodiy, iqlim shart-sharoitlariga mos reklama xizmatlarini ko‘rsatishdagi qiyinchiliklar. 

2. Zamonaviy raqamli reklama xizmatlarini tashkil etish bo‘yicha malakali mutaxassislarning 
yetishmasligi.

3. Kompaniyaning reklama xizmatlarini ko‘rsatish bo‘yicha aniq narx me’yorlarining mavjud emasligi. 

Tadqiqot natijalari shuni ko‘rsatmoqdaki, Samarqand viloyati Toyloq tumanidagi “Siyob grup” kompani-
yasi reklama xizmatlari samaradorligini oshirishdagi omillar ta’sirini PEST usuli 10 dan keng foydalanib yangi 
imkoniyatlari ochib berildi. PEST usuli bu- u yoki bu kompaniya faoliyatiga ta’sir etuvchi siyosiy, iqtisodiy, sot-
sial hamda texnologik jarayonlar bo‘yicha samarali biznesga ta’sir etuvchi tashqi muhit aspektlari hisoblanadi. 
Shunday ekan kompaniyaning yuqori biznes faoliyatida muhim hisoblangan reklama xizmatlari bo‘yicha omillar 
ta’sirini ishlab chiqarish va sotish jarayonini natijadorligi bo‘yicha tahlil qilindi. Tahlil natijalariga ko‘ra Tayloq 
tumanidagi “Siyob grup” kompaniyasi reklama xizmatlari rivojlantirilishiga mos yangi siyosiy, iqtisodiy, ijtimoiy 
va texnologik imkoniyatlar yaratiladi. (2-jadval).

10  https://upr.ru/article/pest-analiz-chto-eto-takoe-i-kak-ego-provesti-na-primerah/

S2-jadval: Samarqand viloyati Tayloq tumanidagi “Siyob grup” kompaniyasining PEST tahlili11 asosida 

tizimlashtirilgan omillarning reklama xizmatlari samaradorligini oshirishga ta’siri.

Omillar Izoh

P Siyosiy

1. “Siyob grup” kompaniyasida reklama xizmatlarining tizimli rivojlanishi davlat tomonidan belgilangan 
me’yoriy-huquqiy hujjatlarga mosligi. 

2. Kompaniyaning reklama xizmatlari bo‘yicha faoliyati ichki me’yoriy-huquqiy hujjatlar bilan 
mustahkamlangan.

3. Kompaniyaning raqamli xizmatlarini amalga oshirish jarayoni aholi va ishchi xodimlarning 
manfaatlari, tabiiy ekologik muhitni salbiy ta’sir etmaslik talablariga mos kelishi.

E Iqtisodiy

 1. Kompaniyada investitsion muhitning reklama xizmatlari asosida shakllanganligi.

2. Kompaniya biznes muhiti hamda bozor talab va taklif o‘zgarishlariga mos reklama xizmatlarini 
amalga oshirilishi.

3. Reklama xizmatlarining kompaniya bo‘yicha soliq imtiyozlarini olishlarida, inflyatsiya darajasini 
pasaytirish bo‘yicha belgilangan strategiyaga mosligi.

4. Reklama xizmatlarining kompaniyaning tashqi iqtisodiy munosabatlarini yaxshilashga va 
mahsulotlarni eksport qilish bo‘yicha yangi imkoniyatlarni ochishga yo‘naltirilganligi

5. Kompaniyada tizimli reklama xizmatlarini turli korrupsion holatlar va “yashirin iqtisodiyot” bo‘lishiga 
yo‘l qo‘ymasligi.

S Ijtimoiy

1. Reklama xizmatlari asosida ishchi va xodimlarning daromadlari va xarajatlari bo‘yicha shaffof 
ma’lumotlarni bayon qilish imkoniyatini mavjudligi.

2. Reklama xizmatlari asosida kompaniyadagi turli toifadagi ijtimoiy yordamga muhtoj xodimlarga 
amaliy yordam berish imkoniyatining mavjudligi.

3. Kompaniyaning kelajagini belgilovchi ijtimoiy hayot bilan bog‘liq reklama banerlarini va OAVlarining 
munosabatlarini bayon qilish imkoniyatining mavjudligi.

4. Kompaniyaning reklama xizmatlari asosida brendi, ijtimoiy imidji va reputatsiyasini oshirishni tizimli 
yo‘lga qo‘yilganligi.

T Texnologik

1. Reklama xizmatlari bo‘yicha kompaniyada yangi raqamli innovatsion texnologiyalarni qo‘llash 
bo‘yicha shart-sharoitlarning yaratilganligi.

2. Kompaniya tomonidan reklama xizmatlari asosida yangi texnologiyalar bo‘yicha investitsiyalarni jalb 
etilishida bayon qilinganligi.

3. Qonunchilikni takomillashtirish bo‘yicha kompaniyaga mahsulot ishlab chiqarish, sotish, qayta 
ishlash va iste’molchiga yetkazib berish borasida yangi texnologiyalarga asoslangan reklama 
xizmatlarini yo‘lga qo‘yilganligi.

Yuqoridagilardan kelib chiqib, Samarqand viloyati Tayloq tumanidagi “Siyob grup” kompaniyasi natijador-
ligiga asoslangan holda mamlakatda reklama xizmatlarini rivojlantirish va samaradorligini oshirishda muhim 
bo‘lgan siyosiy, iqtisodiy, ijtimoiy hamda texnologik omillar boshqa korxonalar, tashkilotlar kompaniyalarda ham 
o‘z ijobiy natijasini beradi. 

X U L O S A
Umuman, yuqoridagilardan kelib chiqib respublikamizda reklama xizmatlarini rivojlantirish asosida subyek-

tlar samaradorligini tizimli oshirib borish quyidagi yangi imkoniyatlarni yaratadi:

Birinchidan, Respublika ichki bozoridagi iste’molchilarning tovar va xizmatlarga bo‘lgan ehtiyojini qondi-
rishda reklama xizmatlarini zamonaviy shakl va vositalaridan keng foydalanish;

Ikkinchidan, reklama xizmatlarini rivojlantirishga to‘siq bo‘layotgan barcha xavf-xatarlar hamda salbiy 
tomonlarini tizimli bartaraf etish;

Uchinchidan, iqtisodiyotdagi barcha subyektlar reklama xizmatlaridan foydalanish bo‘yicha mavjud imkoni-
yatlaridan yuqori darajada foydalanish o‘zlarining ichki va tashqi bozordagi ustunliklaridan tizimli foydalanish.

11  Muallif tomonidan ishlab chiqilgan

To‘rtinchidan, reklama xizmatlarini rivojlantirish har bir tashkilot va korxonada yangi iqtisodiy imkoniyatlarni 
vujudga keltirish (soliq imtiyozlari, eksport qilish imkoniyatlari, biznes muhitini yaratish va boshqalar) dan unumli 
foydalanish.

Beshinchidan, reklama xizmatlarini rivojlantirish asosida yangi texnologik imkoniyatlardan, ayniqsa, raqamli 
texnologiyalardan samarali foydalanish.

Oltinchidan, respublikada reklama xizmatlari asosida ijtimoiy shaffof muhit yaratish, ishchi xodimlar daro-
madlari va xarajatlari bo‘yicha reklama imkoniyatlarini tizimli yo‘lga qo‘yish.

